
Njé méngjes shkurti 1960, né Milano, arkitekti 49 vjecar
Antonio Dorigo i telefonoi zonjés Ermelina.

“Tonino jam, mirédita zo...”

“Ah, ju genkeni? U bé kaq kohé gé s’jeni dukur kétej. Si
jeni?”

“Jo keq, faleminderit. Kéto kohé kam gené deri né fyt me
puné dhe késhtu... dégjoni, a mund té vij sot pasdite?”

“Sot pasdite? Pa dale ta mendoj... né ¢'oré?”

“Nuk e di. Né tre, tre e gjysmé.”

“Epo miré, né tre e gjysmeé.”

“Ah, dégjoni, zonjé...”

“Urdhéroni, urdhéroni.”

“Herén e fundit, a ju kujtohet?.. me njé fjalé, pér té qené i
singerté, ajo coha nuk mé pélgeu dhe aq, do té doja...”

“E kuptoj. Mjerisht, nganjéheré edhe uné veté...”

“Dicka mé moderne, nuk di a mé kuptoni?”

“Po, po. Dégjoni, bété miré qé mé telefonuat sot, kemi njé
rast... pra, do té shihni po nuk ngelét i kénaqur.”

“Stof i zi po ge e mundur.”

“E di, i zi si qymyri.”

“Faleminderit, do té shihemi atéheré.”

Uli telefonin. Ishte fillikat né studio. Edhe Gaetano Maroni,
kolegu me zyrén pérbri, até méngjes kishte dalé.

Ishte njé méngjes dosido i njé dite dosido. Punét shkonin
fjollé. Nga dritarja e madhe e katit té treté dukej ngrehina
kundruall, njé pallat modern krejt i njéllojté me pallatet pérreth,
i njéllojté me pallatin ku gjendej Dorigo. Tepér i hareshém
gjithsesi, aty né rrugén Moskova, njé varg i gjeré pallatesh i
pérshkuar nga shétitore e lulishte ku mund té parkoheshin
makinat.

Ishte njé prej ditéve té shumta gri té Milanos, porse pa shi,
me até giell té pakuptueshém ku s'merrej vesh né ishin re ato
aty a vetém mjegull, pértej sé cilés ndoshta fshihej dielli. Apo
thjesht blozé qé dilte nga oxhakét, nga shfryréset e kaldajave
me nafté, nga tymtarét e rafinerive Koloradi, nga kamionét
zhaurités, nga pusetat, nga pirgjet me gérmadha té hedhura né
zonat né ndértim té rrethinés, nga trakeja e miliona e miliona
njerézve - vallé kaq shumeé ishin - té grumbulluar né ¢imento,
asfalt e zemérim pérreth tij.

Ndezi cigaren e treté, ora ishte dhjeté e tregerek (“Tonino jam,
mirédita zo...” “Ju genkeni? U bé kaq kohé gé...”), pérballé tij ora
elektrike gqé e merrte rrymén nga pallati, kur e kur njé grimé e
mekét muzike, matané, né dhomén pérbri, zonjusha Maria Torri
mbante ndezur mbi tryezé, apo te canta, apo né prehér, radion e
vockél japoneze gé s’pushonte kurré, as edhe gjaté bisedave dhe
Dorigos nuk i kishte béré zemra t'iandalonte, fundja edhe aido ta
kishte mbajtur me qgejf njé té tillé, madje e kishte bleré pér dhjeté

pérlaré Xhorxhina, jo se ndiente kushedi ¢faré pér Xhorxhinén,
por njiheshin prej kaheri, ai e kish hasur nén portikét e Korsos,
teksa nga xhepii dilte njé vals vienez, t€pke prej asi valsesh qé ai
s'i honepste dot, por kishte pértuar ta shuante e atéheré ajo kish
théné: “Pa dale ta shoh, sa e bukur, a ma fal mua?”. E tekefundit,
¢'i béhej voné atij pér radion?

Ndezi cigaren e katért, duhej mbaruar njé puné, por nuk
kishte piké déshire, fundja nuk ishte me ngut, mjaft ta paraqgiste
té shtunén, kurse sot ishte ende e marté, mandej, kur i ngrihej
mendja pér té béré dashuri, e kishte shumé té véshtiré té
punonte. Jo se Dorigo ishte njé nga ata tipat qé u vlon gjaku e
u gurrfullon burréria gjer edhe nga poret, megjithaté, heré pas
here krejt befas, pa shkage té dukshme, fantazia vihej né puné
dhe e téré rrjedha e mendimeve ndérronte krejtésisht.

Kur mandej takimi me njé vajzé ishte mblesur, i téré trupi

vihej né pritje, ishte njé gjendje plot dhimbje, por njéherésh
tejet e bukur, e véshtiré pér t'u shpjeguar, pothuajse ndjesia e
té genit njé viktimé qé i blatohej krejtésisht flijimit, me trupin
koké e kémbé lakuriq, me braktisje dhe grafullim energjish
shkallmuese, té cilat i ngjethnin ¢do pjesé té gjymtyréve, té
rropullive e té mishit. Njé yrysh fugie e llahtarshme, aspak
shtazarake dhe e verbér, madje lirike dhe plot ndyrési té
erréta.

Gjaté kétyre oréve Dorigo harronte edhe fytyrén e vet
gé asnjéheré s’i kishte pélqyer, qé gjithnjé e kishte quajtur
té urryer; dhe e génjente mendja gjer aty, sa t'i dukej vetja i
déshiruar prej grave.

NEé té njéjtén kohé, pritja e femrés (“Tonino jam, mirédita
zo...” “Ah, ju genkeni? U bé kohé gé...”) e bénte té humbte
¢do lloj sigurie né vetvete, ¢cka né puné ishte aq e madhe.
Pérballé femrés nuk ishte mé artisti tashmé thuajse i shquar,
i pérmendur botérisht, skenografi gjenial, personaliteti i
zilepsur prej té tjeréve, burri menjéheré simpatik, ai veté
mrekullohej qé dukej simpatik aq rrufeshém, ama me graté
ishte krejt ndryshe, ai kthehej né njé dosido, jo térheqés madje,
e kishté véné re sa e sa heré, graté ngeleshin té druajtura
dhe sa mé shumé rrekej té hiqej i ¢lirét e hokatar, aq mé keq
ishte, femra e véshtronte e corientuar dhe mend e trembur,
duhej njé afrimitet i madh gé ai ta merrte veten e té tregohej
i natyrshém, por pér té arritur né njé afrimitet t€ miréfillté,
lipsej njéfaré kohe, fillimi ishte gjithnjé i zorshém e i stisur, sa
zili e kishte Maronin qé, me té shkémbyer dy-tri fjal€, i bénte
vajzat t€ ndiheshin rehat, ndonjéheré gjer edhe e urrente nga
nakari, me graté paradokset e tij té parapélqyera ishin njé
lojé kryeképut e gabuar, e kuptonte fare miré, né vend qé t'u
sillnin gaz e hare, i ¢oroditnin dhe i bénin té ndiheshin si mbi
gjemba, u linin pérshtypjen sikur donte té tallej me to a té mos
i pérfillte. Ngushéllohej disi me mendimin qé klasi i tij arrinte
thuajse gjithnjé ta nxirrte nga balta, sé paku e bénte té dukej
pér té gené, né mos té pélgehej; femra né fakt e kuptonte qofté

dhe duke e urryer epérsiné e tij intelektuale, té mbyllur dhe
krenare, qé nuk arrinte té shfaqej haptazi e, megjithaté, sa do
té kishte dashur ai qé pérkundrazi té€ léshohej hareshém dhe
pa vetépérmbaijtje, si njé fémijé né entuziazmin e lojés!

(’vajzé i kishte pérgatitur até pasdite zonja Ermelina? E
ruante veten nga optimizmi i tepért, sa e véshtiré éshté té gjesh
tipin ténd, njé gjé ishte e sigurt, falé Zotit, te zonja Ermelina
kishte gjithnjé ca vasha té freskéta, né mos tjetér pér njomésiné
e shtatit té tyre.

Fundja, mendonte, nése Ermelina i kishte sjellé Britén, nuk
do té ishte keq. Kishte muaj qé s"bénte dashuri me Britén. Brita
nuk njihte 1éshime ndjenjash, por né shtrat nuk bénte llafe.
Ai trup bjond, i ngjeshur, i lémuar, i zhdérvijellét, pa kurrfaré
gime as edhe te nénbarku. Po, vértet, ai né pérgjithési nuk i
duronte dot bjondet, as edhe ato té rremet. Por Brita kishte
kompaktésiné provokuese té njé foke rioshe. Kur ngrinte
krahét, sqetullat né ngjyré rozé blatoheshin si lule me petale
shpérvjelura, té lémuara, té vakéta, pa kurrfaré hije, madje njé
fryrje e buté dukej paksa, aq e bollshme ishte shtatnjomésia.

I hodhi njé sy tryezés sé tij té shkrimit pérsipér sé cilés ishte
njé lémsh librash, fashikujsh, letrash: shenjat e punés.

Né até oré ishte piku i punés né qytet, lart, poshté dhe
pérqark tij, né té njéjtin pallat njeréz si ai punonin, po ashtu
né pallatin kundruall e né pallatin fare té vjetér té rrugés
Fopa, qé népérdukej né njé shteg mes godinave, dhe akoma
mé pas, né pallatet e padukshme e ca mé tej, ca mé tej né mes
té tymit, pér kilometra e kilometra, punonin. Letra, regjistra,
dosje, telefonata, déftesa, duar qé mbérthejné pena, vegla,
lapsa, duar qé merren me njé vidhé, me njé mbérthecké, me
njé shumézim, me njé shartim, me njé saldim, me njé llogari,
me njé ngjitje, shfarosje milingonash té etura nga miréqgenia e
megjithaté mendimet e tyre - oh, i vinte pér té qeshur, gjithcka
rreth e rrotull, pér shumé e shumé kilometra qé u pérmendén
meé lart, pérsiatje té ngjashme me té tijat, té félliqura e delikate,
pér até zérin e mistershém qé hedh kushtrimin pér shumimin

e species, e shthurur né vese té cuditshme e pérvéluese, pérse
vallé askush nuk kishte kurajé ta thoshte? pérsiatje rreth saj,
rreth saj, rreth asaj goje té vecanté, rreth atyre buzéve qé
sesi jané, rreth atij pérvijimi muskujsh té tendosur, té buté e
fluidé, né njé harkim krejt ndryshe nga gjithé té tjerét, rreth njé
rrudhe, njé plotésie, njé harkimi, njé nxehtésie, njé lagéshtie,
njé vetéléshimi, njé fundosjeje, njé¢ humnere zhuritése. Dhe
gazetat flisnin pér acarimin sovjetik, pér interpelancat né
Dhomén e Deputetéve mbi ¢éshtjen e Alto Adige-s, pér sigurité
e nenit rreth autonomisé sé PSI-s€, pér zjarrin né kinemané
Flaka, pér krizén e késhillit krahinor sigilian, ¢"palacolléqge
¢mendurake.

Ndezi cigaren e pesté. Ishte mé kémbé, me eksitimin e
vecanté qé i takonte, atij aq t€ ndjeshém e té trembur (“Tonino
jam, mirédita zo...” “Ju genkeni? U bé kohé gé...”). Por ndihej
miré, kurrfaré pjese e trupit nuk i jepte siklet. Térésisht i qeté,
i forté dhe i kthjellét. Né té vérteté ishte njé méngjes si shumé
té tjeré. Qielli jashté vazhdonte té mbetej gri dhe i njétrajtshém.
Por ai ndihej miré e pagq.

Orét e ardhshme nuk i réndonin e as i shtinin kurrfaré
frike ditét qé pasonin. As e ardhmja e madhe. Telefoni heshtte.
Dorigoishte i geté, gjérati venin mbaré. Veshur me njé kostum
té pérhimé, kémishé té bardhé, kravaté njéngjyréshe té kuqe
né manushaqe, ¢orape gjithashtu té kuqe, képucé té zeza, té
punuara pér merak, thua se...

Thua se gjithcka duhej té vazhdonte si¢ kishte vazhduar deri
atéheré, deri até dité shkurti, gé ishte njé e marté dhe mbante
datén 9. Gjithcka e sigurt dhe ogurbardhé pér njé borgjez né
kulmin e jetés, t€ mengur, té shthurur, té pasur e fatlum.

S II -



Dino Buzzati - Kryeveprat - 14

Zonja Ermelina rrinte né katin e gjashté té njé pallati té
madh prané sheshit Misori. Ashensori ishte nga ata qé derau
hapet automatikisht vetiu, por nganjéheré mbyllet papritmas.
Njéheré Dorigon e kishte zéné si né cark, pér njé cast ishte
trembur se mos e shtypte si kokérr arre, por né té vérteté trysnia
e dy valvolave nuk ishte kushedi ¢faré.

Né deré nuk kishte pllakéz me emrin té shkruar pérsipér.
Né korridorin e madh shtruar me mermer nuk pipétinte njeri.
Por dera nuk mund té ngatérrohej pikérisht prej mungesés sé
pllakézés, pasi té gjitha té tjerat e kishin.

Ndiente padurimin e vagullimté, mé mos po emocionin e
rasteve té tilla. ('vajzé do t'i binte né pjesé? Ishte gjéja mé e
thjeshté né boté - Dorigo e dinte - té shkatérroje kuptimin e
takimeve té tilla. Clezet ka té shkosh me njé grua, kur dihet
se ajo e bén vetém e vetém pér paraté? ('kénagési mund té
ndiente burri, pérveg asaj fizike, aq e shpejté e né fund té fundit
aq e diskutueshme? Kundérshtimi i kahershém.

E megjithaté, kénaqgésia ekzistonte. Dhe fort e madhe.
Gati e pagjasé madje. Jo vetém pér lodrat mishérore pak
a shumé té pérpunuara. Ishte téré paraprija qé e bénte té
mrekullueshme.

Zonja Ermelina e geli derén menjéheré. Ishte nga Rexho
Emilia, e pérzemért, babaxhane, ende grua e bukur, me pamje
familjare, pa asgjé té dyshimté. Ta mbaje vesh kur fliste, mund
té thoje me plot gojén se bénte punén e kodoshes vetém e vetém
pér té ndihur ato gupkat e gjora.

Ai s’kish hyré ende miré, kur ajo i péshpériti me até ¢ehre
bashkéfajésie:

“Do ta shihni ¢'njomézake, do ta shihni (e uli edhe mé
zérin)... Kujdes pra, éshté e mitur... njé baleriné, njé baleriné e

teatrit La Scala.” Dhe sakaq po e fuste né sallon.

Prostitucioni éshté i mrekullueshém, mendonte Dorigo.
Mizor, i paméshiré, sa e sa femra rrénoheshin prej tij. Ama sa
i mrekullueshém! Nuk té béhej té besoje sa mundési té tilla
mund té ekzistonin né botén e sotme, kaq té zymté e t€ mbytur
nga rregullat. Endrra e realizuar me njé té prekur té shkopit
magjik, pér njézet mijé lira.

Pér njézet mijé lira, shpesh edhe pér mé pak, té shtiesh né
doré, pa véshtirésiné dhe rrezikun mé té vogél, ca gupka té
mrekullueshme qé né jetén e zakonshme, jashté lojés, do té
kushtonin njé mal kohe, mundimesh, parash dhe mandej,
ndoshta né gastin e duhur, mund té pérmbysnin gjithcka.
Ndérsa kétu! Njé telefonaté. Njé copé rrugé me making, gjashté
kate me ashensor dhe ja ku nimféza po e higte gjoksoren me
buzén né gaz.

A kishte ndonjé té keqe né kété mes? Dorigos nuk i
mungonin skrupujt moralé. Por sado qé e kishte shkogqitur
gjaté, nuk e kishte gjetur dot pikén e dobét. Nése té gjithé do té
bénin si uné, do té ishte mé miré a mé keq? - pyeste vetmevete.
Dhe nuk e shihte gjekundi démin e mundshém.

E megjithaté, thellé-thellé kishte dicka té félliqté. Prostitucioni
ndoshta e ngashénjente pikérisht pér absurditetin e vet mizor
dhe té turpshém. Gruaja, ndoshta pér shkak té edukatés
familjare, i ishte dukur gjithnjé njé krijesé e huaj, me njé grua
nuk ia kishte dalé dot kurré té kishte afériné gé kishte me
shokét. Pér té gruaja ishte gjithnjé krijesa e njé bote tjetér,
vagullimthi sipérore dhe e padeshifrueshme. Ideja qé njé vajzé
binte né shtrat pa e tjerré gjaté me njé burré gé as e ka paré
dhe as e ka njohur kurré, dhe gé e linte té gézonte krejt trupin
duke marré pjesé me brofje epshore pak a shumé té shtira, kjo
ide Dorigos i ngjallte njé ndjenjé mosbesimi dhe kryengritjeje.
Si té kishte né kété mes dicka krejtésisht té gabuar.

Por nga ky mendim i ashpér dhe léndues, nga kjo paaftési
pér té pranuar, lindte déshira. Njé grua pér sé mbari, qé do

1
SHTATE LAJMETARET

Inisur pér té eksploruar mbretériné e tim eti, nga dita né dité
po shkoj duke u larguar nga qyteti dhe lajmet, qé mé arrijné,
béhen gjithmoné e mé té rralla.

E kam filluar udhétimin pak mé shumé se tridhjetévjecar
dhe kané kaluar mé shumé se teté vjet, saktésisht teté vijet,
gjashté muaj e pesémbédhjeté dité, ecjeje t€ pandérpreré. Besoja
né nisje, se né pak javé do t'i kisha arritur me lehtési kufijté e
mbretérisé e, pérkundrazi, kam vazhduar té takoj gjithmoné
njeréz e vende té reja; dhe kudo njeréz, gé flisnin po gjuhén
time, qé thoshin se ishin nénshtetas té mi.

Mendoj nganjéheré se busulla e gjeografit tim éshté ¢cmendur
dhe gé duke besuar se po vazhdojmé drejt jugut, né realitet
ndoshta jemi duke u rrotulluar rreth vetes, pa e rritur kurré
largésing, e cilana ndan nga kryeqyteti; kjo mund ta shpjegonte
arsyen pse nuk kemi mbérritur ende né kufirin e fundit.

Por mé dendur mé torturon dyshimi se ky kufi nuk ekziston,
se mbretéria shtrihet pa asnjé cak dhe se sado qé pérparoj,
kurré nuk do té mundem té arrij né fund.

U vura pér udhé kur tashmé isha mé shumé se tridhjeté
vjeg, tepér voné ndoshta. Miqté, veté familjarét, e shpotitnin
projektin tim si harxhim i koté i viteve mé t€ mira té jetés. Né
realitet, pak prej besnikéve té mi pranuan pér t'u nisur.

Ndonése moskokécgarés - shumé mé tepér nga sajam tani! - u
kujdesa qé gjaté udhétimit, té mund té lidhesha me té dashurit
e mi dhe midis kalorésve té shogérimit, zgjodha shtaté mé té
mirét, qé té mé shérbenin si lajmétaré.

Besoja, i pavetédijshém, se shtaté ishin madje njé teprim. Me
kalimin e kohés e kuptova, pérkundrazi, qé ishin né ményré
gesharake pak; dhe sigurisht, gé asnjeri prej tyre nuk ra kurré

i sémuré, as ndeshi né cuba, as i rraskapiti kuajt. Qé té shtaté
mé kané shérbyer me njé kémbéngulje e me njé devotshméri,
gé véshtiré se do té arrij t'ua shpérblej ndonjéheré.

Pér t'i dalluar me lehtési u vura emra me inicialet sipas
rendit alfabetik: Alesandro, Bartolomeo, Ciano, Domeniko,
Etore, Federiko, Gregorio.

I pamésuar me largimin nga shtépia, dérgova aty té parin,
Alesandron, qé né mbrémjen e dités sé dyté té udhétimit,
kur kishim pérshkuar tashmé nja tetédhjeté lega. Mbrémjen
e mépasshme, pér t'u siguruar pér vazhdimésiné e lidhjeve,
dérgova té dytin, pastaj té tretin, pastaj té katértin, rresht né
ményré té njépasnjéshme, deri né mbrémjen e teté té udhéti-
mit, kur u nis Gregori. I pari nuk ishte kthyer ende.

Na arriti mbrémjen e dhjeté, teksa ishim duke pérgatitur
kampin pér natén, né njé luginé té pabanuar. Mésova nga
Alesandroja se shpejtésia e tij kishte gené mé e vogél sesa
parashikimi; kisha menduar se duke ecur i veguar, mbi shalén e
njé pitoku! shumé té miré€, ai mund té pérshkonte, né t€ njéjtén
kohé, njé largési dy heré sa tonén; kurse kishte mundur vetém
njé heré e gjysmé; né njé dité, ndérsa ne pérparonim me dyzet
lega, ai pérpinte gjashtédhjeté, por jo mé shumé.

Késhtu ishte edhe pér té tjerét. Bartolomeoja, i nisur pér
né qytet né mbrémjen e treté té udhétimit, na arriti né té
pesémbédhjetén; Cianoja, i nisur né té katértén, u kthye vetém
né té njézetén. Shumeé shpejt vura re se mjaftonte t'i shumeézoje
pér pesé ditét e pérdorura deri aty, pér té mésuar se kur do té
na kishte kapur lajmétari.

Duke u larguar gjithmoné e mé shumé nga kryeqyteti,
rrugétimi i lajmétaréve béhej ¢do heré e mé i gjaté. Pas
pesédhjeté ditésh udhétimi, intervali i kohés midis arritjes
sé njérit lajmétar dhe tjetrit filloi t¢ zmadhohej né ményré té
ndjeshme; ndérsa mé paré shihja té arrinte né kamp njéri prej
tyre né ¢do pesé dité, ky interval kohor u bé njézet e pesé; zéri

1 Kalé lufte.

i qytetit tim béhej né ményreé té tillé gjithmoné e mé i mekur;
javé té téra kalonin pa pasur ndonjé lajm.

Pasi kishin kaluar gjashté muaj - tashmé i kishim kapércyer
malet Fazané - intervali kohor midis arritjes sé njérit lajmétar
dhe tjetrit u rrit né katér muaj té miré. Ata mé sillnin tashmé
lajme té largéta; zarfet mé vinin té zhubravitura, nganjéheré
me njolla lagéshtie, pér shkak té netéve té kaluara pérjashta
nga ai qé m'i sillte.

Vazhduam té ecnim akoma. Mé kot pérpiqesha té bindja
veten se reté, gé kalonin sipér meje, ishin té njéjta me ato té
fémijérisé sime, se giellii qytetit té largét nuk ishte i ndryshém
nga kupola e kaltér, gé¢ mé géndronte pérmbi koké, se ajri ishte
po ai, e njéjté fryrja e erés, té njéjté zérat e zogjve. N& té vérteté,
reté, gielli, ajri, erérat, zogjté, mé dukeshin gjéra té reja e té
ndryshme; dhe uné ndihesha i huaj.

Pérpara, pérpara! Endacakeé té takuar népér rrafshina mé
thoshin se kufijté nuk ishin larg. Uné i nxisja njerézit e mi té mos
uleshin, i shuaja fjalét shkurajuese, qé formoheshin mbi buzét
e tyre. Kishin kaluar tashmé katér vjet nga nisja ime; ¢'mundim
i gjaté. Kryeqyteti, shtépia ime, im at€, ishin béré ¢uditérisht
té largét, gati nuk besoja né ta. Njézet muaj t€ miré heshtjeje
dhe vetmie kalonin né mes tani midis mbérritjes sé njérit
lajmétar dhe tjetrit. Mé sillnin letra té cuditshme té zverdhura
nga koha dhe né to gjeja emra té harruar, shprehje pér mua té
pazakonta, ndjenja, gé nuk arrija t'i kuptoja. Méngjesin tjetér,
pas njé nate té vetme pushimi, ndérsa ne viheshim pérséri pér
udhé, lajmétari nisej né drejtim té kundért, duke ¢uar né qytet
letrat, g€ uné prej shumé kohe kisha pérgatitur.

Por kané kaluar teté vjet e gjysmé. Kété mbrémje po haja
darké vetém né ¢adrén time, kur hyri Domenikoja, qé arrinte
ende té buzéqeshte, ndonése ¢ehreprishur e i rraskapitur
nga lodhja. Nuk e kisha paré prej gati shtaté vjetésh. Pér
gjithé kété periudhé té gjaté ai nuk kishte béré gjé tjetér vecse
kishte rendur, pérmes léndinash, pyjesh e shkretétirash, duke
ndérruar kushedi sa heré kalin, pér té mé sjellé até pako me

zarfe, € deri tani nuk kam patur déshiré ta hap. Tashmé ai ka
shkuar té flejé dhe do té niset pérséri po nesér né agim.

Do té niset pér té fundit heré. Né bllokun e xhepit kam
llogaritur qé nése gjithcka do té shkojé miré, uné duke
vazhduar rrugén si¢ kam béré deri tani dhe ai té tijén, nuk do
té mundem ta shoh pérséri Domenikon vegse pas tridhjeté
e katér vjetésh. Atéheré uné do té jem shtatédhjeté e dy. Por
po filloj té€ ndihem i lodhur dhe ka mundési gé vdekja té mé
marré mé paré. Késhtu qé nuk do té¢ mundem kurré mé ta
shoh pérséri.

Pas tridhjeté e katér vjetésh (madje mé paré, shumé mé
paré) Domenikoja do té shquajé papritmas nga larg zjarret e
fushimit tim dhe do té vrasé mendjen se pérse vallé, ndérkohé,
uné kam béré kaq pak rrugé. Ashtu si kété mbrémje, lajmétari i
miré do té hyjé né cadrén time me letrat e zverdhura nga koha,
té mbushura me lajme absurde té njé kohe tashmé té varrosur;
por do té ndalet tek pragu, duke mé paré té palévizur shtriré
mbi shtrojé, dy ushtaré anash me pishtaré, i vdekur.

E, megjithaté, shko, Domeniko, e mos mé thuaj se jam i
paméshirshém! Coi pérshéndetjen time té€ fundit qytetit ku kam
lindur. Ti je lidhja, qé ka mbetur gjallé me botén, e cila dikur
ishte edhe imja. Mesazhet mé té fundit mé kané béré té mésoj
se shumé gjéra kané ndryshuar, se im até ka vdekur, se kurora
i ka kaluar véllait tim mé té madh, se mé quajné té humbur, se
kané ndértuar pallate té larta guri atje ku mé paré ishin lisat,
nén té cilét shkoja zakonisht pér té luajtur. Por, megjithaté,
éshté gjithmoné atdheu im i vjetér.

Ti je e vetmja lidhje me ta, Domeniko. Lajmétari i pesté,
Etoreja, gé do té mé arrijé, dashté Zoti, pas njé viti e teté muajsh,
nuk do té mund té niset pérséri, sepse nuk do t€ arrinte mé né
kohé pér t'u kthyer. Pas teje heshtja, o Domeniko, ve¢ né mos
gjetsha, mé né fund, kufijté e shumédéshiruar. Por sa mé shumé
eci, aq mé shumé shkoj duke u bindur se nuk ekziston kufi.

Nuk ekziston, kam dyshim, kufi, té paktén né kuptimin,
gé ne jemi mésuar té mendojmé. Nuk ka mure t€ médhenj

ndarjeje, as lugina ndarése, as male, gé mbyllin kalimin. Ka té
ngjaré se do ta kapércej kufirin pa e véné re fare, madje, dhe
do té vazhdoj té shkoj pérpara, pa e ditur.

Pér kété arsye kam ndérmend qé Etoreja dhe lajmétarét e
tjeré pas tij, kur t€ mé kené arritur pérséri, nuk do ta marrin
mé rrugén e kryeqytetit, por do té nisen pérpara, pér té mé
parapriré, me géllim qé té mundem ta marr vesh qé mé paré
até cka mé pret.

Qé prej disa kohésh, njé ankth i pazakonté mé ndizet
pérbrenda né mbrémje, por nuk éshté mé keqardhje pér gézimet
e léna, sikurse mé ndodhte né kohét e para té udhétimit; mé
sé shumti éshté padurimi pér té njohur tokat e panjohura, té
cilave u drejtohem.

Duhet té vé né dukje - dhe kété nuk ia kam besuar deri tani
askujt - duhet té vé né dukje sesi nga dita né dité, dora-dorés
qé pérparoj drejt cakut té pagjasé, né qiell rrezaton njé drité
e pazakonté, e cila kurré nuk mé éshté shfaqur, as edhe né
éndrra; dhe sesi bimét, malet, lumenjté qé pérshkojmé, duken
té béré me njé esencé té ndryshme nga ajo jona dhe ajri mbart
parandjenja, qé nuk di t'i them.

Njé shpresé e re do té mé térheqé nesér né méngjes edhe
mé pérpara, drejt atyre maleve té paeksploruara, qé hijet
e natés jané duke i fshehur. Prapé edhe njé heré do té ngre
kampin, teksa Domenikoja do té humbasé né horizont nga
ana e kundért, pér t'i quar qytetit shumé té largét mesazhin
tim té koté.

2
SULMI NDAJ KARVANIT TE MADH

I arrestuar né njé rrugé té fshatit dhe i dénuar vetém pér
kontrabandé - pasi nuk e kishin njohur - Gaspare Planeta,
kryekusari, géndroi tre vjet né burg.

Doli prej andej i ndryshuar. Sémundja e kishte tretur, i
ishte rritur mjekra, ngjante mé shumeé si njé plakarush dhe jo
si kryekusari i famshém, mé i miri pushkatar i njohur, qé nuk
dinte té gabonte njé té shténé.

Atéheré, me plagkat né njé thes, u vu né rrugé pér Monte
Fumo, qé kishte gené mbretéria e tij, ku kishin mbetur
shokét.

Ishte njé e diel gershori, kur u fut népér luginén, né fund
té sé cilés ndodhej shtépia e tyre. Shtigjet e pyllit nuk kishin
ndryshuar: kétu njé rrénjé e dalé né sipérfaqe, atje njé gur
karakteristik, gé ai e kujtonte miré. Gjithcka si mé paré.

Meggé ishte dité pushimi, kusarét ishin mbledhur né shtépi.
Duke u afruar, Planeta dégjoi zéra e té geshura. Né kundérshtim
me zakonin e kohérave té tij, dera ishte e mbyllur.

Trokiti dy-tri heré. Brenda u bé heshtje. Pastaj pyetén:

- Kush éshté?

- Vij nga qyteti, - u pérgjigj ai, - vij nga ana e Planetés.

Donte t'u bénte njé té papritur, por pérkundrazi, kur ia hapén
derén dheidolén pérpara, Gaspare Planeta e kuptoi menjéheré
se nuk e kishin njohur. Vetém geni plak i shoqérisé, Tromba
kockeé e 1ékuré, iu hodh pérsipér me hungérima gézimi.

Neé fillim, shokét e tij té vjetér, Kozimoja, Markoja, Felpa
dhe edhe tre-katér fytyra té reja, iu mblodhén pérreth, duke

i kérkuar lajme pér Planetén. Ai u tregoi se e kishte njohur
kryekusarin né burg; tha se Planeta do té lirohej pas njé muaji
dhe ndérkagq, kishte dérguar até aty lart, pér té mésuar sesi
shkonin punét.

Megjithaté, pas pak kusarét e humbén interesin pér té
sapoardhurin dhe gjetén pretekste pér ta léné vetém. Vetém
Kozimoja géndroi té fliste me té, edhe pse duke mos e
njohur.

- Dhe kur té kthehet ¢faré ka ndérmend té béjé? - pyeste,
duke e hedhur fjalén pér kapon e vjetér, qé ishte né burg.

- Cfaré ka ndérmend té béjé? - pérsériti Planeta - Ndoshta
pse nuk mund té kthehet kétu?

- Ah, po, po, uné nuk them asgjé. Mendoja pér até, mendoja.
Gjérat kétu kané ndryshuar. Dhe ai do té kérkojé té komandojé
prapé, kuptohet, por nuk e di...

- Nuk di ¢faré?

- Nuk e di nése Andrea do té jeté i gatshém... do té krijojé
sigurisht probleme... Pér mua le té kthehet, pérkundrazi, ne
té dy gjithmoné kemi shkuar miré...

Gaspare Planeta mésoi késhtu se kapoja i ri ishte Andrea,
njéri prej shokéve té tij t€ dikurshém, ai q¢ madje dukej atéheré
mé kafsha.

Né até cast u hap dera kat mé kat, duke léné té hynte
pikérisht Andrea, qé ndaloi né mes té dhomés. Planeta sillte
ndérmend njé stérhell apatik. Tani i géndronte pérpara njé
goxha kusar i frikshém, me njé fytyré té ashpér dhe me njé
palé mustaqge té shkélqyera.

Kur mésoi pér té sapoardhurin, gé edhe ai nuk e njohu, tha
né lidhje me Planetén:

- Ah, ashtu? Por si vallé nuk ia ka dalé té arratiset? Nuk
duhet té jeté, megjithaté, aq e véshtiré. Markon, edhe até e futén
brenda, por nuk géndroi atje vegse gjashté dité. Edhe Stelés
nuk iu desh shumé, pér t'u arratisur. Dhe pikérisht ai, qé ishte
kapoja, pikérisht ai, nuk ka béré njé figuré té bukur.

- Nuk éshté mé si dikur, si té thuash, - tha Planeta me

njé buzéqeshje dinake. - Ka shumé roje tani, hekurat i kané
ndérruar, nuk na linin kurré vetém. Dhe, pastaj, ai éshté i
sémure.

Késhtu tha; por ndérkaq e kuptonte se kishte mbetur jashté,
e kuptonte se njé kryekusar nuk mund ta 1éré veten té burgoset,
aq mé pak té géndrojé brenda tre vjet si njé fatkeq cfarédo, e
kuptonte qé ishte i vjetér, se pér té nuk kishte mé vend, se koha
e tij kishte perénduar.

- Mé tha, - nisi pérséri me zé té lodhur ai, zakonisht gazmor
e i geté, - Planeta mé tha se ka 1éné kétu kalin e tij, njé kalé té
bardhé, thoshte, qé quhet Polak, mé duket, dhe ka njé énjtje
nén njérin gju.

- E kishte, do té thuash e kishte, - tha Andrea arrogant, duke
filluar t€ dyshojé se ishte pikérisht Planeta i pranishém. - Nése
kali ka ngordhur, faji nuk do té jeté yni...

- Mé tha, - vazhdoi i geté Planeta, - se kishte 1éné kétu ca
rroba, njé fener, njé sahat.

Dhe buzéqgeshte ndérkaq me majé té buzéve e i afrohej
dritares, né ményré qé té gjithé té mundeshin ta shihnin
mire.

Dhe té gjithé, né fakt, e pané miré, njohén tek ai plakush
kocké e lékuré até ¢'ka kishte mbetur prej kapos sé tyre, prej
té famshmit Gaspare Planeta, prej mé té mirit pushkatar té
njohur, gé nuk dinte té gabonte njé té shténé.

E, megjithaté, askush nuk pipétiu. Edhe Kozimoja nuk guxoi
té thoshte asgjé. Té gjithé u shtirén sikur nuk e kishin njohur,
sepse ishte i pranishém Andrea, kapoja i ri, prej té cilit kishin
friké. Edhe Andrea ishte shtirur sikur s’kishte kuptuar asgjé.

- Gjérat e tij askush s‘i ka prekur, - tha Andrea, - duhet té
jené atje né njé sirtar. Pér rrobat nuk di asgjé. Ka té ngjaré t'i
keté pérdorur ndonjé tjetér.

- Mé tha, - vazhdoi gjakftohté Planeta, kété heré pa
buzégeshur mé, - mé tha se ka 1éné kétu pushkén e tij, pushkén
e tij me pregizion.

- Pushka e tij éshté gjithmoné kétu, - tha Andrea, - dhe

mund té vijé ta marré.

- Mé thoshte, - vazhdoi Planeta, - mé thoshte gjithmoné,
kushedi si do t€ ma pérdorin, pushkén time, kushedi ¢faré
hekurishteje do té gjej kur té kthehem. E donte shumé pushkén
e tij.

- E kam pérdorur uné ndonjé heré, - pohoi Andrea me njé
ton té lehté sfide, - por nuk besoj ta kem ngréné.

Gaspare Planeta u ul mbi njé stol. Ndiente né trup ethet e
tij té zakonshme, jo ndonjé gjé e madhe, por aq sa duhet, pér
t'ia béré kokeén té réndé.

- Thuamé, - tha drejtuar Andreas, - a mundem ta shoh?

- Hajde, - u pérgjigj Andrea, duke i béré shenjé njérit prej
kusaréve té rinj, qé Planeta nuk e njihte, - hajde, shko matané
ta marrésh.

Ia sollén Planetés pushkén. Ai e vrojtoi fill e pér pe me
pamje té shqetésuar dhe dora-dorés, u duk se po getésohej. E
ledhatoi tytén me duar.

- Miré, - tha pas njé pauze té gjaté, - dhe mé tha edhe se
kishte 1éné kétu municione. Mé kujtohet madje saktésisht:
barut, gjashté masa, dhe tetédhjeté e pesé plumba.

- Hajde, - tha Andrea me pamje t€ bezdisur, - hajde, shkoni
t'ia merrni. Dhe, mandej, ka ndonjé gjé tjetér?

- Mandej éshté kjo, - tha Planeta me getésiné mé té madhe,
duke u ngritur nga stoli, duke iu afrua Andreas e duke i
shképutur nga rripi kamén e gjaté té futur né mill. - Eshté edhe
kjo, - theksoi, - thika e tij e gjahut. - Dhe u kthye té ulej.

Pasoi njé heshtje e gjaté, e réndé. Mé né fund, ishte Andrea
qé foli:

- Eh, natén e miré, - tha, pér t'i dhéné té kuptonte Planetés
se mund té shkonte tashmé.

Gaspare Planeta ngriti syté, duke matur trupin e fugishém
té Andreas. Do té kishte mundur vallé ta sfidonte, i vuajtur
e i képutur si¢ ndihej? Prandaj, u ngrit ngadalé, priti qé t'i
jepnin edhe gjérat e tij té tjera, i futi té gjitha né thes, e hodhi
pushkén né sup.

- Atéheré, natén e miré, zotérinj, - tha, duke u nisur drejt
derés.

Kusarét mbetén té heshtur, té palévizur prej shtangies nga
habia, sepse kurré nuk do ta kishin imagjinuar qé Gaspare
Planeta, kryekusari i famshém, mund té largohej ashtu, duke
e léné veten té poshtérohej né até ményré. Vetém Kozimoja
gjeti njé fije zéri, njé zé ¢uditérisht té mekur.

- Lamtumiré, Planeta! - thirri, duke 1éné ménjané ¢do shtirje.
- Lamtumiré, pag fat!

Planeta u largua népér pyll, né mes té hijeve té mbrémjes,
duke fishkéllyer njé melodi té gézuar.

Késhtu ndodhi me Planetén, tani jo mé kryekusar, por
vetém Gaspare Planeta, bir i té ndjerit Severino, vjeg 48, pa
vendbanim té pérhershém. Megjithaté, njé banesé e kishte, njé
kasolle té vetén né Monte Fumo, gjysmé druri e gjysmé guri,
né mes té shkurrnajave, ku strehohej dikur kur kishte tepér
roje rreth e rrotull.

Planeta mbérriti tek kasollja e tij, ndezi zjarrin, numéroi
paraté gé kishte (mund t'i mjaftonin pér ndonjé muaj) dhe
filloi té jetonte vetém.

Por njé mbrémje, kur ishte ulur prané zjarrit, u hap
papritmas dera dhe u shfaq njé i ri, me njé pushké. Do té ishte
nja shtatémbédhjeté vjec.

- C’éshté? - pyeti Planeta, pa u ngritur madje as né
kémbé.

I riu kishte njé pamje té guximshme, i ngjante atij, Planetés,
nja tridhjeté vjet mé paré.

- Jané kétu ata té Monte Fumos? U béné tri dité qé jam né
kérkim.

Djaloshi quhej Pietro. Tregoi pa ngurrim se déshironte té
bashkohej me kusarét. Kishte jetuar gjithmoné si endacak dhe
kishte vite g€ mendohej pér kété, por pér t'u béré kusar duhej té
paktén njé pushké dheiishte dashur té priste goxha kohé, por tani
e kishte vjedhur njé, madje njé pushké mjaft té miré me fitil.

- Ke réné tamam, - tha Planeta gézueshém, - uné jam
Planeta.

- Planeta kapoja, do té thuash?

- Po, sigurisht, pikérisht ai.

- Po a nuk ishe né burg?

- Kam geng, si té thuash, - shpjegoi dhelpérisht Planeta. -
Kam gené tri dité. Nuk arritén dot t€ mé mbajné mé shumé.

Djaloshi e véshtroi me entuziazém.

- Po atéheré, déshiron té mé marrésh me vete?

- Té t€ marré me vete? - tha Planeta. - Eh, pér kété naté fli
kétu, pastaj nesér do té shohim.

Té dy jetuan sé bashku. Planeta nuk e zhgénjeu djaloshin,
e la té besonte se ishte gjithmoné ai kapoja, i shpjegoi se
parapélgente gé té jetonte vetém dhe té takohej me shokét
vetém kur ishte e nevojshme. Djaloshi e besoi té fugishém dhe
priti nga ai gjéra t€é médha.

Por kalonin ditét dhe Planeta nuk lévizte. Shumé-shumé,
sillej njé ¢iké rreth e rrotull pér té gjuajtur. Pér pjesén tjetér,
géndronte gjithmoné prané zjarrit.

- Kapo, - thoshte Pietroja, - kur do té mé marrésh me vete
pér té béré dicka?

- Ah, - pérgjigjej Planeta, - né ndonjé nga kéto dité do ta
organizojmé miré. Do té urdhéroj té vijné té gjithé shokét, do
té kesh rast té kénagesh.

Por ditét vazhdonin té kalonin.

- Kapo, - thoshte djaloshi, - mora vesh se nesér, poshté né
rrugén e luginés, nesér kalon me karrocé njé tregtar, njé faré
zoti Frangesko, qé duhet t'i keté xhepat plot.

- Njé faré Frangesko? - thoshte Planeta, pa treguar interes. -
Gjynah, pikérisht ai, e njoh miré prej goxha kohe. Njé dhelpér
e hatashme, por té them se, kur vihet pér udhé, nuk merr me
vete as edhe njé skud, éshté shumé nése mban edhe rroba
veshur, nga frika se ka hajduté.

- Kapo, - thoshte djaloshi, - mora vesh se nesér kalojné
dy karro me mall té miré, krejt mallra pér té ngréné, ¢'thua,

Kapo?

- Me té vérteté? - thoshte Planeta. - Mallra pér té ngréné?
- dhe e linte me shpérfillje, sikur kjo gjé té mos ishte e denjé
pér té.

- Kapo, - thoshte djaloshi, - nesér éshté festa né fshat, ka njé
mori me njeréz qé vértiten, do té kalojné shumé karroca, shumé
do té kthehen edhe natén. A nuk do té ishte e pérshtatshme
pér té béré digka?

- Kur ka njeréz shumeé, - pérgjigjej Planeta, - éshté mé miré
ta 1ésh até puné. Kur ka festg, sillen rrotull xhandarét. Nuk ia
vlen barra girané t'i besosh. Ndodhi pikérisht né njé dité té
tillé qé mé kapén.

- Kapo, - thoshte pas disa ditésh djaloshi, - thuaj té vértetén,
ti ke dicka. Nuk ke mé déshiré té 1évizésh. As edhe pér gjah nuk
déshiron mé té vish. Shokét nuk déshiron t'i shohésh. Ti duhet
té jesh i sémuré, edhe dje duhej té kishe ethe, rri gjithmoné i
ngjitur pas zjarrit. Pérse nuk mé flet qarté?

- Mundet gé uné té mos jem miré, - thoshte Planeta, duke
buzégeshur, - por nuk éshté si¢ mendon ti. Nése déshiron
vértet qé té ta them, mé pas té paktén do té mé lésh té geté,
éshté budallallék té punosh si kalé pér té fituar ndonjé napolon.
Nése 1éviz, dua gé t'ia vlejé mundimi. Miré, kam vendosur, si
té thuash, té pres Karvanin e Madh.

Donte té thoshte Karvanin e Madh, qé njé heré né vit,
saktésisht mé 12 shtator, conte né kryeqytet njé ngarkesé ari,
té gjitha taksat e provincave té jugut. Shkonte pérpara né mes
té tingujve té briréve, gjaté rrugés kryesore, midis cukérmimit
té kuajve té gardés sé armatosur. Karvani i Madh perandorak,
me karron e madhe té hekurt, e gjitha plot me monedha, té
mbyllura né thasé té vegjél té panumeért. Kusarét e éndérronin
né netét e mira, por qé prej njéqind vjetésh askush nuk kishte
arritur ta sulmonte pa u ndéshkuar. Trembédhjeté kusaré
kishin vdekur, njézet té futur né burg. Askush nuk guxonte
té mendonte mé pér té; nga viti né vit, mandej, e ardhura e
taksave rritej dhe shtohej eskorta e armatosur e shogérimit.

Kalorés té lehté pérpara e prapa, patrulla me kuaj anash, té
armatosur karrocierét, kujdestarét e kuajve dhe shérbétorét.

Paraprinte njé 1loj stafete, me trombé e flamur. Né njé faré
largésie, pasonin njézet e katér kalorés té lehté, me pushké,
pistoleta e shpata. Pastaj vinte karroja e hekurt, me stemén
perandorake né reliev, e térhequr nga gjashtémbédhjeté kuaj.
Njézet e katér kalorés té lehté, edhe prapa, dymbédhjeté té
tjeré nga té dyja anét. Njéqind mijé dukaté té arté, njémijé
oncé argjendi, té rezervuar pér arkén perandorake. Hyr e dil
népér lugina, karvani pérrallor kalonte me galop té shpejté.
Luka Toro, njéqind vjet mé paré, kishte patur guximin ta
sulmonte dhe i kishte shkuar mrekullisht miré. Ishte ajo hera
e paré: eskorta e shogérimit kishte marré friké. Luka Toro ishte
arratisur mandej né Lindje dhe kishte zéné té sillej si zotéri.

Né largésiné e shumé viteve, edhe kusaré té tjeré kishin
provuar: Xhovani Borso, pér té pérmendur vetém disa,
Gjermani, Serxho i Minjve, Konti dhe Kapoja i tridhjeté e tetéve.
Té gjithé, méngjesin e mépasshém, té shtriré né buzé té rrugeés,
me kokeén té caré.

- Karvanin e Madh? Do té rrezikosh seriozisht? - pyeti
djaloshi i mrekulluar.

- Po, sigurisht, dua té rrezikoj. Nése ia arrij, rregullohem
pérgjithmoné.

Késhtu tha Gaspare Planeta, por thellé né shpirtin e tij as
gé e mendonte. Do té kishte gené njé ¢menduri e ploté, edhe
sikur té ishin nja njézet veté, té sulmoje Karvanin e Madh.
Merre me mend pastaj vetém!

E kishte théné ashtu pér shaka, por djaloshi e mori seriozisht
dhe e véshtroi Planetén me admirim.

- Thuamé, - tha djaloshi, - e sa do té jeni?

- Nja pesémbédhjeté, té paktén, do té jemi.

- E kur?

- Ka kohé, - u pérgjigj Planeta, - duhet t'ua kérkoj shokéve.
Nuk éshté aspak pér té béré shaka.

Por ditét, sikurse ndodh, nuk e patén té véshtiré té kalonin





